
Հարգելի գործընկերներ, 

Շնորհակալություն ձեր նամակի և մեր ինստիտուտի նկատմամբ հետաքրքրություն ցուցաբերելու համար:

Ինչպես նշել էիք ձեր նամակում, վերջին 20 տարիները Երևանի Ֆիզիկայի իստիտուտի համար լի են եղել  ցնցումներով: Պատերազմը, ֆինանսավորման կտրուկ կրճատումները, Հայաստանի կառավարության կողմից որևէ ֆինանսավորման  բացակայությունը փոխեցին մեր աշխատակիցների և գիտնականների մտածելակերպը: Յուրաքանչյուր խումբ և անհատ փորձել է գտնել գոյատևման իր եղանակը: Միջազգային ամուր կապերի  շնորհիվ բազմաթիվ խմբեր` տեսական, բարձր էներգիայի փորձարարական ֆիզիկայի աստղաֆիզիկայի բնագավառներում դարձել են շատ կարևոր համագործակցությունների անդամներ և այժմ էլ շարունակում են ակտիվորեն մասնակցել արտասահմանյան և հայկական հետազոտական նախագծերին: Որպես վկայություն կարող եմ բերել  Թոմսոնի հղումների ինդեքսը` ցուցադրելու համար, որ մեր ինստիտուտը աշխարհում բարձր էներգիայի ֆիզիկայի 100 լավագույն ինստիտուտների շարքում է (համաձայն այս ցուցանիշների):
Ինչևիցե, ինստիտուտի հիմնական արագացուցիչը` 6 ԳէՎ էլեկտրոն սինխրոտրոնը, վերջին 20 տարիների ընթացքում աշխատել է ընդամենը 2 ամիս և այլևս շահագործման պիտանի չէ: 2 տարի առաջ Հայաստանի կառավարությունը միջազգային հանձնաժողով կազմակերպեց` կազմված համաշխարհային առաջատար գիտնականներից (հանձնաժողովի աշխատանքի փաստաթղթերը կարող եք տեսնել մեր կայքում), ինստիտուտի ապագայի վերաբերյալ քննարկումներ անցկացնելու համար: Հանձնաժողովը բարձր գնահատական տվեց ինստիտուտին` անվանելով այն Հայաստանի հիմնական արժեքը գիտական զարգացման և նորարարություններ ներմուծելու հարցում, ինչպես նաև խորհուրդ տվեց այն վերափոխել ազգային լաբորատորիայի և կրկնապատկել բյուջեն: Այս որոշման իրականացման համար ՀՀ կառավարությանը պահանջվեց 1,5 տարի, և այժմ մենք այն վերափոխել ենք Ա. Ալիխանյանի անվան ազգային լաբորատորիայի (ԱԱԳԼ): Լաբորատորիայի առաքելությունն է կատարել առաջադեմ հետազոտություններ և տեխնոլոգիական զարգացումներ: ԱԱԳԼ բյուջեն ևս գրեթե կրկնապատկվել է: Կոմպրոմիսը կայանում է նրանում, որ մենք պետք է հատուկ ուշադրություն դարձնենք ազգի համար կարևոր գիտական և տեխնոլոգիական հարցերին, ինչպես օրինակ առողջապահությունն է: ԱԱԳԼ գիտական ծրագիրը ժամանակին համընթաց պահպանելու, և ԱԱԳԼ առաքելությունը իրականացնելու համար, ՀՀ կառավարությունը հիմնադրել է միջազգային գիտական խորհրդակցական մարմին` Յուրի Հովհաննիսյանի գլխավորությամբ, Ֆլոռովի համալսարանից, JINR, Դուբնա: Հանձնաժողովի առաջին նիստը ավարտվեց 2011թ-ի ապրիլի 18-ին, և այժմ մենք սպասում ենք առաջարկների մեր հետազոտական ծրագրի վերաբերյալ: 

ԱԱԳԼ աշխատակիցները դիտարկման են ներկայացրել մոտ 40 հետազոտական նախագծեր` գիտության տարբեր բնագավառներերում: Տեսաբանները շատ ակտիվ էին և ներկայացրել են 12 նախագծեր: 

Հանձնաժողովի առաջարկները ստանալուց հետո, մենք կկազմենք ԱԱԳԼ-ի հետազոտական ուղղությունների ծրագիրը: Տեսական ֆիզիկան բնականաբար կկազմի ԱԱԳԼ-ի հիմնական գիտական ուղղություներից մեկը: Այն հանդիսացել է և, ինչպես դուք եք նշում ձեր նամակում, շարունակում է մնալ հայկական գիտության հիմնական արժեքներից մեկը: Նույնը, ցավոք, չեմ կարող ասել Հայաստանում արագացուցչային ֆիզիկայի մասին: Այն նախաձեռնվել է 1960-ական թթ. մեր առաջին տնօրեն Արտյոմ Ալիխանյանի կողմից, և կազմում էր Հայաստանում գիտական և տեխնոլոգիական զարգացումների բնագավառում բարձրագույն նվաճումներից մեկը: Ներկայումս այն ցավալի վիճակում է.

Սինխրոտրոնը չի աշխատում, արագացուցչային բաժնի աշխատակիցների միջին տարիքը մոտ է 70-ին, ասպիրանտներ չկան: Այս հարցի լուծման համար հանձնաժողովը խորհուրդ է տալիս սկսել նոր մեքենաներից` ձեռք բերել փոքր սինխրոտրոն կարճատև կյանք ունեցող իզոտոպների արտադրման համար և իոնային ճառագայթային մեքենաներ` միջուկային թերապիայի համար: Այս ճանապարհով մենք ԱԱԳԼ-ն կդարձնենք միջուկային բժշկության կենտրոն (սա ՀՀ կառավարության որոշումն է): Իհարկե, այս սարքավորումը մենք կկիրառենք նաև միջուկային ֆիզիկայի փորձարկումների մեջ` շեշտը դնելով միջուկային բժշկության վրա: Մենք կարծում ենք, որ սա կնպաստի ԱԱԳԼ-ում արագացուցչային ֆիզիկայի զարգացմանը: Հավատացնում եմ` մեր կառավարությունը երբեք ի վիճակի չի լինի ֆինանսավորել նոր արագացուցչային կենտրոնի նախագիծ` միայն ֆունդամենտալ գիտության համար:  

 Ես լավատեսորեն եմ վերաբերվում ԱԱԳԼ-ի ներկայիս կարգավիճակին. թվում է, թե մենք հաղթահարել ենք վերջին 20 տարիների շարունակական անկումը և պատրաստ ենք առաջ գնալ` մեր աշխատակիցների պրոֆեսիոնալիզմի և պատրաստակամության շնորհիվ: Որպեսզի լաբորատորիան իրականացնի իր նպատակները, մենք իհարկե ունենք մեր աշխատակիցների հավատարմության, ակտիվ մասնակցության և նվիրվածության կարիքը:

Ես ձեզ կտեղեկացնեմ հետագա զարգացումների վերաբերյալ, ինչպես նաև հրավիրում եմ այցելել մեզ ցանկացած առիթով: 

Լավագույն մաղթանքներով

Ա. Չիլինգարյան   
